
ᐋᐦ ᒫᒨᐋᐱᑎᔒᔥᑎᑭᓂᐧᐃᒡ ᐋᐦ ᐧᐄᐦ ᒥᓈᒋᔥᑖᑭᓂᐧᐃᒡ ᐧᐄᓂᐹᒄ ᐅᑖᐦ 
ᐊᑎᒫᐲᓯᒻ 
ᐊᓐ ᒫᒃ ᒫᐧᑳᒡ ᐋᐦ ᐱᒥᐱᔨᒡ ᓈᔥᒡ ᐋᐦ ᒫᑯᐦᐄᐧᐋᒡ ᐄᔨᐦᒡ ᐋᐦ ᐄᑖᔨᐦᑖᑯᐦᒡ ᒌᔑᒄ, ᓈᔥᒡ ᒑ ᐧᐄᐦ 

ᓈᑭᑎᐧᐋᔨᐦᑖᑯᐦᒡ ᐅᑖᐦ ᐧᐄᓂᐹᒄ ᐊᑎᒫᐲᓯᒻ ᑭᔮᐦ ᐊᓐ ᓂᑑᐦᐅᐧᐃᓐ ᐅᑖᐦ ᐋᐦ ᐃᐦᑎᑯᐦᒡ ᓈᔥᑖᐧᐹᐦ 

ᒋᔥᑎᒫᐧᐃᓐ᙮ ᒥᔥᑏᐦ ᐧᐄᒋᐦᐄᐧᐋᐱᔨᐤ ᒑ ᐄᑖᔨᐦᑖᑯᐦᒡ ᒌᔑᒄ ᐅᑖᐦ ᐊᑎᒫᐲᓯᒻ, ᐧᐄᓂᐹᒄ, ᓂᓈᐦᑭᐤ 

ᐄᔑᓈᑯᓐ ᒑᐧᑳᓐ ᐅᑖᐦ ᐋᐦ ᐱᒫᑎᓰᒥᑭᐦᒡ ᑭᔮᐦ ᐋᐦ ᓂᐦᑖᐅᒋᐦ ᒡ, ᑭᔮᐦ ᓈᔥᑖᐧᐹᐦ ᒋᔥᑎᒫᐧᐃᓐ ᐋᔑ 

ᐱᒫᑎᓰᒡ ᐊᐧᐋᓂᒌ ᐅᑖᐦ ᐊᑎᒫᐲᓯᒻ ᐋᐦ ᐃᐦᑖᒡ᙮ ᐅᑖᐦ ᒫᒃ ᐊᑎᒫᐲᓯᒻ ᐊᑎᑎᐤ ᒋᔑᐱᔨᐤ ᐋᐦ 

ᒋᔑᑖᒡ ᐄᔥᐱᔑᐧᐄ ᐅᑖᐦ ᐄᔨᐦᒡ ᒥᓯᐦᑖᔅᑭᒥᒡ, ᐊᓂᔮ ᓈᔥᒡ ᐋᐦ ᒋᔑᐱᔨᔨᒡ ᒥᔅᑯᒦ ᐋᐦ ᑎᐦᒋᐱᔨᑦ 

ᓈᔥᑖᐧᐹᐦ ᑖᐦᑭᐦᐅᑯᐧᐃᒡ ᐅᑖᐦ ᐊᑎᒫᐲᓯᒻ ᐧᐋᒋᒡ, ᐊᓐ ᒑ ᐋᑎ ᐃᔨᔅᐱᔨᒡ ᐅᑖᐦ ᔮᔮᐤ ᐧᐄᓂᐹᑯᐦᒡ 

ᑭᔮᐦ ᐊᓐ ᒥᓯᐧᐋ ᒑᐧᑳᓐ ᐹᒫᑎᓰᒥᑭᐦᒡ ᑭᔮᐦ ᐄᔨᐦᒡ ᓈᔥᒡ ᐋᐦ ᐄᔅᐱᔨᒡ ᒌᔑᒄ ᒥᓯᐦᑖᔅᑭᒥᒡ᙮

ᐋᐦ ᐧᐃᔨᐱᔨᐦᑖᑭᓂᐧᐃᒡ ᒫᒃ ᐊᓂᑖᐦ ᒑ ᒌᐦ ᐅᐦᒋ ᐋᔔᒥᔨᐧᐋᓂᐧᐃᒡ ᒋᔅᒑᔨᐦᑎᒧᐧᐃᓐ ᓈᔥᑖᐧᐹᐦ 

ᒋᐱᐦ ᐧᐄᒋᐦᐄᐧᐋᐱᔨᐤ ᐄᔥᐱᔑᐧᐄ ᒥᒄ ᐹᔨᑯᔨᒡ ᐋᐦ ᐅᐦᒋ ᐱᒦᐦᑳᓱᒥᑭᐦᒡ ᐊᓐ ᓈᔥᒡ ᐋᐦ ᐧᐄᐦ 

ᓈᑭᑎᐧᐋᔨᐦᑖᑯᐦᒡ ᐧᐄᓂᐹᒄ ᑭᔮᐦ ᐊᓐ ᒥᓯᐧᐋ ᒑᐧᑳᓐ ᐊᓂᑎᐦ ᐋᐦ ᐃᐦᑎᑯᒡ ᓈᑖᐦ ᒋᔥᒋᐧᐋ ᐊᑎᒫᐲᓯᒻ᙮ 

ᐊᓐ ᒫᒃ ᒑ ᒌᐦ ᐃᐦᑎᑯᐦᒡ ᒑ ᒌᐦ ᒥᔪᐋᔔᔨᒥᐦᐄᑐᓈᓂᐧᐃᒡ ᐋᐅᒄ ᓈᔥᒡ ᐱᐦ ᒥᐧᔮᐤ ᐊᓂᔮ ᐋᐦ ᐃᐦᑎᒃ 

ᒥᐦᒑᑐ ᐊᐧᐋᓐ ᐊᓂᑖᐦ ᐧᐄᓂᐹᑯᐦᒡ ᐋᐦ ᐄᐦᑖᑦ ᐋᑳ ᓈᐅᔥ ᐹᔨᑯᓂᐦᒡ ᐃᐦᑖᑦ ᑭᔮᐦ ᒫᒃ ᒫᒫᐦᒡ ᐋᐦ 

ᐋᑎ ᐃᔨᑖᐳᑯᑦ᙮ ᐊᓐ ᒫᒃ ᒥᒄ ᐹᔨᑯᔨᒡ ᐋᐦ ᐧᐄᐦ ᐅᐦᒋ ᓈᑭᑎᐧᐋᔨᐦᑖᑯᐦᒡ ᒥᓯᐧᐋ ᒑᐧᑳᓐ ᐊᓂᑖᐦ 

ᐧᐄᓂᐹᑯᐦᒡ ᒥᒄ ᓈᔥᒡ ᐊᐱᔒᔥ ᒌᐦ ᒋᔅᒑᔨᐦᑖᑯᓐ ᑭᔮᐦ ᐋᑯᑎᐦ ᓂᒥ ᓈᔥᒡ ᒌᐦ ᐧᐄᒋᐦᐄᐧᐋᐱᔨᐤ ᐊᓐ ᐧᐋᐦ 

ᐄᔑ ᓈᔥᒡ ᓈᑭᑎᐧᐋᔨᐦᑖᑯᓂᑯᐱᓈ᙮ ᐋᑯᑎᐦ ᒫᒃ ᓈᔥᒡ ᐱᐦ ᐧᐄᒋᐦᐄᐧᐋᐱᔨᐤ ᐃᐦᑎᑯᐦᒡ ᐊᓐ ᒑᐧᑳᓐ ᐋᐦ 

ᐧᐋᐦᒋᔨᐧᐋᒡ ᒑ ᒌᐦ ᐋᔔᒥᔨᑐᓈᓂᐧᐃᒡ ᐊᓐ ᒑᐧᑳᓐ ᐋᔑ ᒥᒥᔅᑭᐧᐋᐦᑖᑭᓂᐧᐃᒡ ᑭᔮᐦ ᒋᔅᒑᔨᐦᑖᑭᓂᐧᐃᒡ᙮

ᐆ ᒫᒃ ᐧᐋᐦ ᐃᐦᑐᑎᑭᓂᐧᐃᒡ ᐋᑯᑎᐦ ᓅᑯᓂᔨᒡ ᑳᐦᓈᑖᐦ ᓃᔥᑎᒻ ᐋᐦ ᐧᐄᐦ 
ᒋᔥᒋᐱᔨᐦᑖᑦ ᐊᓂᑎᐦ ᒑ ᒌᐦ ᐅᐦᒋ ᐋᔔᔨᒥᐦᐄᑐᓈᓂᐧᐃᐧᐃᔨᒡ ᑭᔮᐦ ᒑᒃ 
ᐅᑎᐦ ᒥᓯᐦᑖᔅᑭᒥᒡ ᒑ ᒌᐦ ᒋᔅᒑᔨᐦᑖᑯᓂᔨᒡ ᐋᔥᐱᔑ ᐧᐄᐦ ᐧᐄᒋᔥᑖᑦ  ᐊᓂᔮ 
ᒑ ᐱᐳᓂᔨᒡ 2030 ᔖᔥ 30 ᐱᕐᓭᓐᑦ ᒑ ᐧᐄᐦ ᐃᐦᑎᑯᓂᔨᒡ ᓈᔥᒡ ᐋᐦ 
ᓈᑭᑎᐧᐋᔨᐦᑖᑯᓂᔨᒡ ᓂᐲᔨᐤ ᐅᑎᐦ ᑳᐦᓈᑖᐦ᙮

ᐅᔮ ᒫᒃ ᐊᓅᐦᒡ ᑳᔑᑳᔨᒡ ᔖᔥ 13᙮8 ᐱᕐᓭᓐᑦ ᓈᔥᒡ ᒌᐦ ᓈᓈᑭᒋᔥᑖᐤ ᑳᐦᓈᑖᐦ ᑎᐹᔨᐦᒋᒑᓯᐤ ᐅᑖᐦ 

ᒋᔖᐊᑎᒫᐲᓯᒻ ᐧᐄᓂᐹᑯᔨᐤ, 15 ᐱᕐᓭᓐᑦ ᐅᑖᐦ ᐧᐄᓂᐹᑯᐦᒡ ᑭᔮᐦ ᐊᓂᑖᐦ ᔮᔮᐤ ᐋᐦ ᐋᔥᒋᐱᔨᒡᐦ 

ᑐᕚᐃᔪᐃᑐᒃ ᑭᔮᐦ ᑖᓗᕉᑏᐆᑉ ᐄᒫᓐᑳ᙮ ᐋᑦ ᒫᒃ ᑭᔨᐧᐹ ᓈᔥᒡ ᒥᔪᓈᑯᐦᒡ ᐆ, ᒥᐦᒑᑐ ᐆ ᑳ ᐄᔑ 

ᐧᐃᔮᔨᐦᑖᑯᐦᒡ ᓂᒥ ᐅᐦᒋ ᐊᔥᒋᐱᔨᐤ ᐊᑎᑎᐤ ᓈᔥᒡ ᒥᔥᑏᐦ ᒑ ᒌᐦ ᑭᓂᐧᐋᐱᐦᑖᑭᓂᐧᐃᒡ ᐊᓐ ᓈᔥᒡ ᒑ 

ᐧᐄᐦ ᒥᓈᒋᔥᑖᑭᓂᐧᐃᑯᐱᓈ, ᒧᔮᒻ ᒥᒄ ᓈᔥᒡ ᐊᐱᔒᔥ ᐄᔑᓈᑯᓐ᙮ ᐊᓂᔮ ᒫᒃ ᒦᓐ ᐋᑎ ᑭᓂᐧᐋᐱᐦᑎᐦᒃ 

ᑳᐦᓈᑖᐦ ᑎᐹᔨᐦᒋᒑᓯᐤ ᐋᐦ ᐅᔥᑳᔨᒡ ᒑ ᑭᓂᐧᐋᐱᐦᑎᑭᓂᐧᐃᔨᑯᐱᓈ ᐅᑖᐦ ᐧᐄᓂᐹᑯᐦᒡ ᐋᔪᐧᐃᒄ (30 

ᐱᕐᓭᓐᑦ ᐅᑎᐦᒋᐱᔨᔨᒑ 2030 ᐋᐦ ᐱᐳᓂᔨᒡ), ᐊᓂᑎᐦ ᒥᓯᐦᑖ ᒑ ᒌᐦ ᐅᐦᒋ ᓈᑭᑎᐧᐋᔨᐦᑖᑯᓂᔨᒡ, 

ᓈᐅᔥ ᒑ ᒌᐦ ᒥᔪᐱᔨᒡ ᑭᔮᐦ ᐋᑳ ᒑ ᒌᐦ ᒥᔥᑏᐦ ᐅᓈᑎᐦᒡ ᐊᓐ ᒑᐧᑳᓐ ᐅᑖᐦ ᐊᑎᒫᐲᓯᒻ ᑳᐦᓈᑖᐦ 

ᐧᐄᓂᐹᑯᐦᒡ ᐋᐦ ᐃᐦᑎᑯᐦᒡ᙮

CANADA
ᐊᑎᒫᐲᓯᒻ ᑳᐦᓈᑖᐦ ᓈᔥᒡ 

ᐋᐦ ᐧᐄᐦ ᑭᓂᐧᐋᐱᐦᑎᑭᓂᐧᐃᒡ 
ᐧᐄᓂᐹᒄ ᑭᔮᐦ ᒑ 

ᒥᓈᒋᔥᑖᑭᓂᐧᐃᒡ: ᐋᐦ 
ᐧᐃᔮᔨᐦᑖᑯᐦᒡ ᒑ  ᐄᔑ 

ᐋᐱᑎᔒᔥᑎᑭᓂᐧᐃᒡ ᐋᐦ 
ᐧᐄᐦ ᓈᑭᑎᐧᐋᔨᐦᑖᑯᐦᒡ ᐅᑖᐦ 

ᐧᐄᓂᐹᒄ ᐧᐋᐱᓅᑖᐦᒡ ᐊᑎᒫᐲᓯᒻ 
ᑳᐦᓈᑖᐦ ᐄᑖᐦᒑ

ᐋᐦ ᐧᐃᔮᔨᐦᑖᑯᐦᒡ ᑭᔮᐦ ᐋᐦ ᐱᒥᐱᔨᐦᑖᑭᓂᐧᐃᒡ ᓈᔥᒡ ᒑ ᒌᐦ ᓈᑭᑎᐧᐋᔨᐦᑖᑯᐦᒡ ᒥᓯᐧᐋ ᐊᓐ 

ᒑᐧᑳᓐ ᐋᐦ ᐃᐦᑎᑯᐦᒡ ᐅᑖᐦ ᒋᔖ ᐊᑎᒫᐲᓯᒻ ᐧᐄᓂᐹᑯᐦᒡ ᓈᔥᑖᐧᐹᐦ ᓂᑎᐧᐋᔨᐦᑖᑯᓐ ᑯᐃᔅᒄ ᒑ 

ᐋᐱᑎᔒᔥᑎᑭᓂᐧᐃᒡ ᐋᐦ ᑭᓂᐧᐋᐱᒫᑭᓂᐅᐧᐃᒡ ᐊᓂᒌ ᐊᐧᐋᓂᒌ ᐅᑖᐦ ᐧᐋᐦᑖᒋᐦᐅᒡ ᑭᔮᐦ ᔮᔨᑖ 

ᒑ ᐊᔥᑎᓂᑭᓂᐧᐃᒡ ᐄᔨᔨᐤ ᑭᔮᐦ ᐄᔥᒌᒫᐤ ᒋᔅᒑᔨᐦᑎᒧᐧᐃᓐ ᑭᔮᐦ ᐊᓂᑖᐦ ᐧᐋᐦᒋ ᓃᑳᓂᔥᑳᒋᒑᓂᐧᐃᒡ, 

ᐧᐋᐦᑖᒋᐦᐅᓈᓂᐧᐃᒡ ᒑ ᒫᒥᑐᓈᔨᐦᑎᒥᐦᐄᐧᐋᒡ ᑭᔮᐦ ᐊᓐ ᐋᔑ ᒋᔅᒑᔨᐦᑖᑯᐦᒡ ᒑ ᒌᐦ ᒥᓈᒋᐦᑖᑭᓂᐧᐃᒡ 

ᐊᓐ ᒑᐧᑳᓐ ᐋᔑ ᐱᒫᑎᓰᒥᑭᐦᒡ ᑭᔮᐦ ᐋᔑ ᓂᓂᐦᑖᐅᒋᐦᐅᒥᑭᐦᒡ᙮ ᐊᓐ ᒫᒃ ᐅᑎᐦ ᒥᓯᐦᑖᔅᑭᒥᒡ 

ᐋᐦ ᐅᐦᒋ ᓈᓈᑭᒋᐦᑖᑭᓂᐧᐃᒡ ᑭᔮᐦ ᐋᐦ ᐧᐄᐦ ᒥᓈᒋᐦᑖᑭᓂᐧᐃᒡ ᒥᓯᐧᐋ ᒑᐧᑳᓐ ᐅᑎᐦ ᐊᔅᒌᐦᒡ ᑳ 

ᐅᐦᒋ ᐹᒋᓂᐦᑖᐅᒋᐦᒡ ᐊᓐ ᑭᔮᐦ ᑳᓐᐹᒃ (CanPAC) ᐋᐅᒄ ᓃᔥᑎᒻ ᐋᔑ ᐧᐄᒋᐦᐄᐧᐋᐱᔨᒡ ᐋᐦ 

ᐋᐱᑎᔒᔥᑎᑭᓂᐧᐃᒡ ᒋᔖᐧᐄᓂᐹᒄ ᐅᑖᐦ ᐊᑎᒫᐲᓯᒻ, ᐊᓂᑎᐦ ᒥᐦᒑᑐ ᐋᐦ ᐧᐄᒑᐱᑎᓰᒥᑐᒡ 

ᐊᐧᐋᓂᒌ ᑭᔮᐦ ᐋᐦ  ᐧᐋᐧᐄᐦᑎᒫᑐᓈᓂᐧᐃᒡ ᒋᔅᒑᔨᐦᑎᒧᐧᐃᓐ᙮ ᐋᑯᑎᐦ ᒫᒃ ᒑ ᒌᐦ ᐅᐦᒋᐱᔨᒡ ᐊᓂᑖᐦ 

ᐄᔑ ᓃᔥᑖᒥᐦᒡ ᐋᐦ ᐧᐄᐦ ᒥᓈᒋᐦᑖᑭᓂᐧᐃᒡ ᐧᐄᓂᐹᒄ ᑭᔮᐦ ᐊᓂᑖᐦ ᒑ ᐄᔑ ᐧᐃᔮᔨᐦᑖᑯᐦᒡ ᓂᓈᐦᑭᐤ 

ᒑᐧᑳᓐ, ᐱᑯᓂᒑ ᐊᓂᑖᐦ ᐅᐦᒋ ᒌᔑᑯᐦᒡ ᐋᐦ ᐄᐦᑎᑯᐦᒡ ᐋᐦ ᐅᐦᒋ ᐧᐄᐦᑎᒫᒑᐱᔨᒡ ᒑᐧᑳᓐ ᐅᑎᐦ ᐊᔅᒌᐦᒡ 

ᐋᔑᓈᑯᐦᒡ ᑭᔮᐦ ᒑ ᐄᔑ ᐧᐃᔨᐱᔨᐦᑖᑭᓂᐧᐃᒡ ᑭᔮᐦ ᓈᓈᑭᒋᔥᑖᑭᓂᐧᐃᒡ ᐊᓐ ᒑᐧᑳᓐ ᓈᐦᑖᐅᒋᐦᒡ ᒑ 

ᐄᔅᐱᔨᐦᑖᑭᓂᐧᐃᒡ, ᐋᐦ ᑭᓂᐧᐋᐱᐦᑎᑭᓂᐧᐃᒡ ᐊᓐ ᐋᔑᓈᑯᐦᒡ ᐧᐄᓂᐹᑯᐦᒡ ᒑᐧᑳᓐ ᐋᑎ ᐃᔨᐦᑎᑯᐦᒡ᙮ 

ᑭᔮᐦ ᒫᒃ ᐋᐦ ᑭᓂᐧᐋᐱᐦᑎᑭᓂᐧᐃᒡ ᐊᓐ ᐋᔑ ᐋᐱᒋᐦᑖᒡ ᐊᐧᐋᓂᒌ ᐋᔨᑭᔮᔮᐦᑎᐦᒡ ᐅᑖᐦ ᐄᑖᐦᒑ 

ᐊᑎᒫᐲᓯᒻ ᐧᐄᓂᐹᑯᔨᐤ ᐊᓂᑎᐦ ᓈᔥᒡ ᒑ ᐧᐄᐦ ᓈᑭᑎᐧᐋᔨᐦᑖᑯᓂᔨᒡ ᒥᓯᐧᐋ ᒑᐧᑳᓐ ᐋᑎ ᐃᔨᐦᑎᑯᐦᒡ 

ᑭᔮᐦ ᐋᑎ ᓂᓂᐦᑖᐅᒋᐦᒡ᙮ 

ᐊᓂᑎᐦ ᓈᔥᒡ ᐧᐋᐦ ᒥᓈᒋᐦᑖᑭᓂᐧᐃᒡ ᐧᐄᓂᐹᒄ
ᐆ ᒫᒃ ᐄᔥᒌᐧᔖᐧᐃᓐ ᐋᑯᑎᐦ ᐃᔮᐱᑎᐦᒡ ᐊᓐ ᐋᐦ ᐋᔨᒧᑖᒡ ᓈᔥᒡ 
ᐋᐦ ᐧᐄᐦ ᓈᑭᑎᐧᐋᔨᐦᑖᑯᐦᒡ ᐋᑳ ᒑ ᒌᐦ ᐧᐃᓈᒋᔥᑖᑭᓂᐧᐃᒡ ᐧᐄᓂᐹᒄ 
ᐋᐦ ᒥᓯᓈᑖᒡ ᐊᓂᑎᐦ ᐧᐄᔓᐧᐋᐧᐃᓂᐦᒡ ᒋᐦᒋᑭᒦᐦ ᐋᐦ ᐋᔨᒧᑖᒡᐦ 
ᒥᓯᐦᑖᔅᑭᒥᒡ, ᐋᐦ ᐧᐄᐦ ᒥᓈᒋᐦᑖᑭᓂᐧᐃᒡ ᓂᑑᐦᐅᐧᐃᓐ, ᐋᐦ ᐧᐄᐦ 
ᒥᓈᒋᔥᑖᑭᓂᐧᐃᒡ ᐧᐄᓂᐹᒄ ᑭᔮᐦ ᐊᓂᑎᐦ ᓈᔥᒡ ᒑᔥᑖᔨᐦᑎᐦᒡ 
ᐄᔨᔨᐅᒡ ᑭᔮᐦ ᐄᔥᒌᒫᐅᒡ, ᑭᔮᐦ ᑯᑎᒡ ᒑᐧᑳᓐ ᐊᔥᒋᐱᔨᐤ᙮



ᒫᐅᑖᐦ ᒫᒃ ᐋᔑᓈᑯᐦᒡ ᐊᓐ ᑳᓂᐧᐋᐱᐦᑎᑭᓂᐧᐃᒡ:

ᐊᓐ ᒫᒃ ᒫᐅᒡ ᐊᐱᔒᔥ ᐋᐦ ᓅᑯᐦᒡ 75 ᐄᑎᐦᑎᓐᐦ ᐊᓂᑎᐦ ᓈᔥᒡ ᐋᐦ ᐧᐄᐦ ᓈᑭᑎᐧᐋᔨᐦᑖᑭᓂᐧᐃᒡ ᐋᑳ ᒑ 

ᐧᐃᓈᒋᔥᑖᑭᓂᐧᐃᒡ 31 ᐱᕐᓭᓐᑦ ᐄᔥᐱᔥ ᐊᓂᑎᐦ ᑳ ᓂᑑᒋᔅᒑᔨᐦᑖᑯᐦᒡ᙮

ᐊᓐ ᒫᒃ ᒦᓐ ᐋᐱᐦᑎᐤ ᐋᐦ ᐃᐦᑎᑯᐦᒡ ᒑ ᑭᓂᐧᐋᐱᐦᑎᑭᓂᐧᐃᒡ 45 ᑎᐦᑐᔨᒡ ᑭᔮᐦ 39 ᐱᕐᓭᓐᑦ 

ᐊᔥᒋᐱᔨᐤ ᐊᓂᑎᐦ ᑳ ᓈᓂᑑᒋᔅᒑᔨᐦᑎᑭᓂᐧᐃᒡ᙮

ᐊᓐ ᒫᒃ ᒫᐅᒡ ᐄᔥᐱᒥᐦᒡ ᐋᐦ ᐃᐦᑎᑯᐦᒡ ᓈᔥᒡ ᒑ ᑭᓂᐧᐋᐱᐦᑎᑭᓂᐧᐃᒡ ᐋᐅᒄ 44 ᐄᐦᑎᐦᑎᓐᐦ ᐊᓂᑎᐦ ᓈᔥᒡ ᒑ ᐧᐄᐦ 

ᓈᑭᑎᐧᐋᔨᐦᑖᑯᐦᒡ ᐋᑳ ᒑ ᐧᐃᓈᒋᔥᑖᑭᓂᐧᐃ 47 ᐱᕐᓭᓐᑦ ᐋᐦ ᐋᑯᓂᐦᐄᒑᐱᔨᒡ ᐊᓐ ᑳ ᐄᔑ ᓈᓂᑑᒋᔅᒑᔨᐦᑖᑯᐦᒡ᙮

ᐆ ᒫᒃ ᓂᔥᑐᔨᒡ ᐋᐦ ᐄᔑ ᑭᓂᐧᐋᐱᐦᑎᑭᓂᐧᐃᒡ, ᐊᓐ ᒫᐅᒡ ᓃᐦᑖᐦᒡ ᐋᐦ ᐃᐦᑎᑯᐦᒡ ᐋᐅᒄ ᐊᓐ ᐊᑳ 

ᐱᑎᒫ ᐧᐄᐦ ᒫᒥᑐᓈᔨᐦᑎᒥᐦᐄᐧᐋᒡ ᑭᔮᐦ ᒥᐦᒑᓐᐦ (75 ᐄᐦᑎᐦᑎᓐᐦ, ᑭᔮᐦ 31 ᐱᕐᓭᓐᑦ ᐊᑯᓂᐦᐄᒑᐱᔨᐤ 

ᐊᓐ ᒫᒨ ᐋᔥᐱᔖᒡ) ᐊᓂᑖᐦ ᐄᔑ ᐊᓐ ᒫᐅᒡ ᐄᔥᐱᒥᐦᒡ ᐋᐦ ᐃᐦᑎᑯᐦᒡ ᒑ ᐧᐄᐦ ᑭᓂᐧᐋᐱᐦᑎᑭᓂᐧᐃᒡᐦ 

ᐊᑎᑎᐤ ᑎᑭᐧᐋᔑᔑᓐᐦ ᐊᓂᑎᐦ ᓈᔥᒡ ᒑ ᐧᐄᐦ ᒥᓈᒋᔥᑖᑭᓂᐧᐃᒡ (44 ᐄᑎᐦᑎᓐᐦ ᑭᔮᐦ 47 ᐱᕐᓭᓐᑦ 

ᐄᔥᐱᔖᐤ ᒥᓯᐧᐋ ᐋᐦ ᑭᓂᐧᐋᐱᐦᑎᑭᓂᐧᐃᒡ ᐋᔥᐱᔖᒡ)᙮ ᐊᓂᐦᐄ ᒫᒃ ᐊᓂᑖᐦ ᐄᔥᐱᒥᐦᒡ ᐋᐦ 

ᐃᐦᑎᑯᐦᒡᐦ ᐊᑎᑎᐤ ᒥᔥᑏᐦ ᑭᓂᐧᐋᐱᐦᑎᑭᓂᐤᐦ ᓂᑐᐧᐋᐱᐦᒋᑭᓐᐦ ᐋᐦ ᐋᐱᑎᐦᒡᐦ, ᐋᑯᐦ ᐊᓂᐦᐄ 

ᓃᐦᑖᐦᒡ ᑭᔮᐦ ᐋᐱᐦᑎᐤ ᐋᐦ ᐃᐦᑎᑯᐦᒡᐦ ᐊᓂᑖᐦ ᐄᔑ ᒫᒨᐱᔨᐦᑖᑭᓂᐤ ᐋᑳ ᓈᔥᒡ ᒥᐦᒑᑐᔨᒡ ᐃᐦᑎᑯᐦᒡ 

ᐊᓐ ᓈᔥᒡ ᐧᐋᐦ ᒥᓈᒋᔥᑖᑭᓂᐧᐃᒡ ᑭᔮᐦ ᐊᑎᑎᐤ ᒥᔖᐤ ᐊᓐ ᑳᓂᐧᐋᐱᐦᑖᑭᓂᐧᐃᒡ᙮

ᐊᓐ ᒫᒃ ᓂᔥᑐᔨᒡ ᐋᐦ ᐄᐦᑎᑯᐦᒡ ᐋᑯᑖᐦ ᐋᔑ ᑭᓂᐧᐋᐱᐦᑎᑭᓂᐧᐃᒡ ᒑ ᒌᐦ ᐊᔥᑎᓂᑭᓂᐧᐃᒡ ᐊᓐ 

ᔖᔥ ᐊᓂᑖᐦ ᐄᔑ ᐅᑖᐦᒡ ᑳ ᐄᔑ ᐧᐃᔮᔨᐦᑖᑯᐦᒡ ᓈᔥᒡ ᒑ ᐧᐄᐦ ᒥᓈᒋᔥᑖᑭᓂᐧᐃᒡ ᑭᔮᐦ ᐋᑳ ᒑ 

ᐴᓂᐦᑖᑭᓂᐧᐃᒡ ᐋᐦ ᑭᓂᐧᐋᔨᐦᑖᑯᐦᒡ᙮ ᐊᑎᑎᐤ ᒫᒃ ᐋᐦ ᑭᓂᐧᐋᐱᐦᑎᑭᓂᐧᐃᒡ ᐋᑯᑖᐦ ᐋᔑ 

ᐧᐋᐱᐦᑎᑭᓂᐧᐃᒡ ᒦᓐ ᒥᔥᑎᐤ ᒑ ᐧᐄᐦ ᐧᐄᒋᐦᑖᑭᓂᐧᐃᒡ ᐊᓐ ᓈᔥᒡ ᒑᔥᑎᒫᐧᐋᔨᐦᑖᑯᐦᒡ ᐊᓂᑖᐦ 

ᐊᑎᒫᐲᓯᒻ ᐋᐦ ᐧᐄᒋᒡ ᐊᐧᐋᓂᒌ᙮

ᐊᓐ ᒫᒃ ᒑ ᐄᔑᓈᑯᐦᒡ ᐊᓂᑎᐦ ᓈᔥᒡ ᒑ ᐧᐄᐦ ᒥᓈᒋᐦᑖᑭᓂᐧᐃᒡ ᑭᔮᐦ ᓈᑭᑎᐧᐋᔨᐦᑖᑯᐦᒡ

ᐃᐦᑎᑯᓐ ᒫᒃ ᐅᑖᐦ ᐧᐋᐱᓅᑖᐦᒡ ᐄᑖᐦᒑ ᐊᑎᒫᐲᓯᒻ ᐋᐦ ᒌᐦᑳᔮᐱᐦᑎᑭᓂᐧᐃᒡ ᐊᓐ ᒑ ᐄᔑ 

ᑭᓂᐧᐋᐱᐦᑎᑭᓂᐧᐃᒡ, ᐋᐦ ᐧᐄᐦᑖᑯᐦᒡ ᐋᐦ ᒋᔅᑎᒫᐧᐃᐦᒡ ᑭᔮᐦ ᒑ ᒌᐦ ᐧᐄᒋᐦᐄᐧᐋᐱᔨᒡ ᒫᒨ 

ᐋᐱᑎᔒᔥᑎᑭᓂᐧᐃᒑ ᐋᐦ ᐧᐄᐦ ᓈᑭᑎᐧᐋᔨᐦᑖᑯᐦᒡ ᓂᐲ ᑭᔮᐦ ᐊᔅᒌ᙮ ᒥᓯᐧᐋ ᐊᓐ ᒑ ᐄᔑ 

ᑭᓂᐧᐋᐱᐦᑎᑭᓂᐧᐃᑯᐱᓈ ᐃᐦᑎᑯᓐ ᐋᐦ ᒋᔅᑎᒫᐧᐃᐦᒡ ᔮᔨᑖ ᒑ ᒥᓈᒋᔥᑖᑭᓂᐧᐃᒡ (ᐅᑖᐦ ᐋᐦ ᐅᐦᒋ 

ᒋᔥᒋᐱᔨᒡ ᐋᓈᒥᔅᑳᒡ ᓈᑖᐦ ᐄᔥ ᐋᐦ ᐧᐋᑎᑯᒡ ᐧᐋᐱᔅᑯᒡ), ᐋᑯᑎᐦ ᒫᒃ ᓈᔥᒡ ᒑᔥᑎᒫᐧᐃᐦᒡ ᑯᐃᔅᒄ ᒑ ᒌᐦ 

ᓈᓈᑭᒋᔥᑖᑭᓂᐧᐃᒡ ᑭᔮᐦ ᐋᑳ ᒑ ᐴᓂᐱᔨᒡ ᐋᐦ ᐧᐄᐦ ᓈᑭᑎᐧᐋᔨᐦᑖᑯᐦᒡ᙮

ᐱᑯᓂᒑ, ᐅᑖᐦ ᐄᑖᐦᒑ ᒥᓂᔥᑎᑯᐦᒡ ᓵᐅᕧᒻᑎᓐ ᑳ ᐄᔑᓂᐦᑳᑖᒡ, ᓂᔥᑐᔨᒡ ᐃᐦᑎᑯᓐ ᐊᓂᑎᐦ 

ᓃᐦᑖᐦᒡ ᐋᐦ ᐄᐦᑎᑯᐦᒡ ᒑ ᐄᔑ ᓈᓈᑭᒋᔥᑖᑭᓂᐧᐃᒡ (ᐹᔨᑯᔨᒡ ᐋᐦ ᒥᔖᒡ ᑭᔮᐦ ᓃᔓᔨᒡ ᐋᐦ 

ᐋᐱᔖᔑᒡ) ᐋᐅᒄ ᑳᓂᐧᐋᐱᐦᑎᑭᓂᐧᐃᒡ ᐊᓂᑖᐦ ᐄᔑ ᓃᔥᑖᒥᐦᒡ ᒑ ᒫᒥᑐᓈᔨᐦᑎᒥᐦᐄᐧᐋᒡ (ᐋᐦ 

ᓂᑖᐱᑎᓰᐧᐃᓂᓈᓐ: ᑳᓐᐹᒃ (CanPac)

ᐊᓂᒌ ᒫᒃ ᐅᑎᐦ ᑳᐦᓈᑖᐦ ᓂᔮᑭᑎᐧᐋᔨᐦᑎᐦᒡ ᐋᑳ ᓈᔥᒡ ᒑ ᐃᔮᔪᐧᐃᓂᔨᒡ ᐊᔅᒌᔨᐤ, ᓂᐲᔨᐤ ᑭᔮᐦ 

ᓂᑑᐦᐅᐧᐃᓂᔨᐤ ᐧᐄᒑᐱᑎᓰᒫᐧᐃᒡ ᐅᑎᐦ ᐧᐋᔅᑳ ᐊᐧᐋᔨᐤᐦ ᑭᔮᐦ ᐅᑎᐦ ᑳᐦᓈᑖᐦ, ᐋᐦ ᑭᓂᐧᐋᐱᐦᑎᐦᒡ 

ᐋᑎ ᐃᔨᔅᐱᔨᔨᒡ ᑭᔮᐦ ᐊᓂᔮ ᐃᔮᐱᑎᓂᔨᒡ ᒑᐧᑳᔨᐤ ᐋᐦ ᓈᓂᑑᒋᔅᒑᔨᐦᑖᑯᓂᔨᒡ ᒑᐧᑳᔨᐤ ᑭᔮᐦ 

ᐄᔨᔨᐤ ᑭᔮᐦ ᐄᔥᒌᒫᐤ ᒋᔅᒑᔨᐦᑎᒧᐧᐃᓂᔨᐤ (ᐅᑖᐦ ᓅᓈᕗᑦ ᐋᐦ ᐅᐦᒋ ᑭᓂᐧᐋᐱᐦᑎᑭᓂᐧᐃᐧᐃᔨᒡ 

ᔮᔮᐤ ᐧᐄᓂᐹᑯᐦᒡ ᑭᔮᐦ ᑳᓂᐧᐋᔨᐦᑖᑯᓂᔨᒡ) ᐊᓂᑎᐦ ᒑ ᒌᐦ ᐅᐦᒋ ᐅᐧᐋᔮᔨᐦᑖᑯᓂᔨᒡ ᒑᐧᑳᔨᐤ 

ᒑ ᐧᐄᒌᐦᐄᐧᐋᔨᒡ ᐅᑖᐦ ᐧᐄᓂᐹᑯᐦᒡ ᑭᔮᐦ ᐅᑖᐦ ᐧᐄᓂᐹᑯᐦᒡ ᒋᔖᐊᑎᒫᐲᓯᒻ᙮ ᐋᔪᐧᐃᒄ ᑳ 

ᓂᑎᐧᐋᔨᐦᑖᑯᓂᔨᒡ ᐊᓂᔮ ᒑᐧᑳᔨᐤ ᐋᔥᒄ ᐋᑳ ᐅᐦᒋ ᒋᔅᒑᔨᐦᑎᐦᒡ ᐅᑖᐦ ᐄᑖᐦᒑ ᓂᓈᐦᑭᐤ ᐋᐦ 

ᐅᐦᑎᓂᐦᒡ ᐊᓂᔮ ᒑ ᒌᐦ ᒥᓯᓂᐦᐋᒡ ᐋᔑ ᒥᔅᑭᐧᐋᐦᑖᒡ᙮ ᐊᓂᔮ ᒫᒃ ᒌᐦ ᐃᐦᑐᑖᑭᓂᐧᐃᐧᐃᔨᒑ ᐋᑯᑎᐦ 

ᒑ ᐅᐦᒋ ᐅᐧᐋᔮᔨᐦᑎᐦᒡ ᐊᓂᔮ ᓈᑎᐧᐋᔨᐦᑖᑯᓂᔨᒡ ᒑ ᒌᐦ ᐄᔑ ᐧᐄᒋᐦᐄᐧᐋᔨᒡ ᐅᑖᐦ ᐊᑎᒫᐲᓯᒻ ᐋᐦ 

ᐧᐄᐦ ᒥᓈᒋᔥᑖᑭᓂᐧᐃᐧᐃᔨᒡ ᓂᓈᐦᑭᐤ ᒑᐧᑳᔨᐤ ᐅᑖᐦ ᐧᐄᓂᐹᑯᐦᒡ ᐋᐦ ᐃᐦᑎᑯᓂᔨᒡ, 3,048,130 

ᑭᐧᓛᒥᑎᕐᔅ ᐋᐦ ᐄᔥᐱᔖᔨᒡ, ᐊᓂᑖᐦ ᐅᐦᒋ ᒫᐅᒡ ᐊᑎᒫᓰᒻ ᐊᒋᔥᑎᐤ ᐅᑎᐦ ᑳᐦᓈᑖᐦ ᐊᓂᑖᐦ ᐄᔥ 

ᒫᐅᒡ ᐲᓯᐧᒫᐦᑖᐦᒡ ᒉᐃᒥᔅ ᐯᐃᐦ, ᐊᑎᑎᐤ ᐋᐦ ᒥᔖᒡ ᐋᔥᐱᔖᒡ ᒫᒨ ᐱᕆᑎᔥ ᑲᓛᒻᐱᔮ, ᐋᓪᐱᕐᑖ, 

ᓵᔅᑳᒋᐧᐋᓐ ᑭᔮᐦ ᒫᓂᑐᐹ᙮

ᐆ ᒫᒃ ᑳ ᐧᐄᐦ ᐄᔑ ᐋᐱᑎᔒᔥᑎᑭᓂᐧᐃᒡ ᐋᔪᐧᐃᒄ ᐅᓵ ᑳ ᑭᓂᐧᐋᐱᐦᑎᐦᒡ ᐊᓂᔮ ᔖᔥ ᑳ ᐄᔑ 

ᒥᓯᓈᑖᔨᒡ ᑭᔮᐦ ᑳ ᐄᔑ ᒋᔅᒑᔨᐦᑖᑯᓂᔨᒡ ᑭᔮᐦ ᓂᒧᐃ ᐅᐦᒋ ᐊᔥᒋᐱᔨᐦᑖᐧᐃᒡ ᐊᓂᔮ ᓃᔥᑎᒻ ᐅᑖᐦ 

ᐄᔑ ᐅᑖᐦᒡ ᑳ ᐄᔑ ᓈᓂᑑᒋᔅᒑᔨᐦᑖᑯᓂᔨᒡ᙮ ᐊᓐ ᒫᒃ ᓈᔥᒡ ᒑ ᐧᐄᐦ ᐃᐦᑐᑎᑭᓂᐧᐃᒡ ᐅᑖᐦ ᐄᔑ 

ᓃᔥᑖᒥᐦᒡ ᐋᐦ ᐧᐄᐦ ᐧᐃᔨᐱᔨᐦᑖᑭᓂᐧᐃᒡ ᒑᐧᑳᓐ ᐋᐅᒄ ᔮᔨᑖ ᒑ ᐋᔥᐱᔨᔨᒡ ᐊᓂᔮ ᐋᔑ ᒋᔅᒑᔨᐦᑎᐦᒡ 

ᐄᔨᔨᐅᒡ ᑭᔮᐦ ᐄᔥᒌᒫᐅᒡ ᑭᔮᐦ ᒑ ᑯᐧᑳᐦᒋᒫᑭᓂᐅᐧᐃᒡ ᐊᓂᔮ ᐧᐄᔨᐧᐋᐤ ᑳ ᐄᔑ ᓂᒋᔥᑭᐦᒡ ᑭᔮᐦ ᐊᓂᔮ 

ᒑᐧᑳᔨᐤ ᒑ ᓃᔥᑖᒥᔥᑖᔨᒡ ᔮᔨᑖ ᒑ ᐊᔥᑎᓈᑭᓂᐅᐧᐃᒡ᙮

ᑭᓂᐧᐋᐱᐦᑎᑭᓂᐧᐃᒡ ᐊᓐ ᔮᔨᑖ ᒑ ᐄᔑ ᒫᒥᑐᓈᔨᐦᑎᒥᐦᐄᐧᐋᒡ ᒑ ᐄᔑᓈᑯᐦᑖᑭᓂᐧᐃᒡ ᐊᓐ ᓈᔥᒡ ᐋᐦ 

ᐧᐄᐦ ᒥᓈᒋᐦᑖᑭᓂᐧᐃᒡ, ᒥᒄ ᒑ ᒌᐦ ᐋᐱᑎᐦᒡ ᐅᑎᐦᒋᐱᔨᒑ ᒑ ᐧᐃᔮᔨᐦᑖᑯᐦᒡ ᐋᐦ ᐧᐄᒑᐱᑎᓰᒫᑭᓂᐅᐧᐃᒡ 

ᐄᔥᒌᒫᐅᒡ ᑭᔮᐦ ᑯᑎᑭᒡ ᐊᐧᐋᓂᒌ ᑎᔮᐦᑭᐦᐅᑯᒡ ᐅᔮ ᒑ ᐄᔑ ᐧᐃᔮᔨᐦᑖᑯᓂᔨᒡ᙮

ᐆ ᒫᒃ ᐋᐦ ᐄᔑ ᑭᓂᐧᐋᐱᐦᑖᑭᓂᐧᐃᒡ, ᐊᓐ ᐹᐦᐹᔨᑯᔨᒡ ᐋᔑᓈᑯᐦᒡ ᐋᐦ ᐧᐄᐦ ᒥᓈᒋᔥᑖᑭᐧᓂᒡ 

ᐋᐅᒄ ᔮᔨᑖ ᒑ ᐧᐄᐦᑖᑯᐦᒡ ᐊᓂᑎᐦ ᒑ ᐧᐃᔮᔨᐦᑖᑯᐦᒡ ᓈᔥᒡ ᒑ ᐧᐄᐦ ᒫᒥᑐᓈᔨᐦᑎᒥᐦᐄᐧᐋᒡ ᐋᐦ 

ᑭᓂᐧᐋᐱᐦᑎᑭᓂᐧᐃᒡ ᐊᓐ ᐋᑎ ᐃᔨᔑᓈᑯᐦᒡ᙮ ᐱᑯᓂᒑ ᐊᓐ ᐧᑳᕆᓪ ᑳ ᐄᔑᓂᐦᑳᑖᒡ ᓈᐦᑖᐅᒋᐦᒡ 

ᓂᒧᐃ ᓈᔥᒡ ᐃᐦᑎᑯᓐ ᑭᔮᐦ ᐃᐦᑎᑯᓐ ᐊᓂᑎᐦ ᒥᒄ ᓈᐦᐋᐤ ᐋᐦ ᓂᐦᑖᐅᒋᐦᒡ᙮ ᓈᔥᑖᐧᐹ 

ᓂᐦᐄᒨᔑᐦᑖᒥᑭᓐ ᒑᐧᑳᓐ ᐋᑳ ᒑ ᒌᐦ ᒥᔪᓂᐦᑖᐅᒋᐦᒡ ᑭᔮᐦ ᓈᔥᑖᐧᐹᐦ ᐹᐦᑳᒡ ᓂᐦᑖᐅᒋᓐ᙮ ᐋᐦ 

ᑭᓂᐧᐋᐱᐦᑎᑭᓂᐧᐃᐧᐃᔨᒡ ᐊᓂᔮ ᐋᔑ ᒋᔅᒑᔨᐦᑎᐦᒡ ᐊᓂᒌ ᔖᔥ ᑳ ᐹᒋ ᓈᓂᑑᒋᔅᒑᔨᐦᑎᐦᒡ ᐋᑯᑎᐦ ᒫᒃ 

ᐋᔑᓈᑯᐦᒡ ᓈᔥᒡ ᒑ ᐧᐄᐦ ᓈᑭᑎᐧᐋᔨᐦᑖᑯᐦᒡ 80 ᐲᐦᐃᒻ 100 ᐱᕐᓭᓐᑦ ᒑ ᐧᐄᐦ ᐄᔑ ᒥᓈᒋᐦᑖᑭᓂᐧᐃᒡ 

ᐊᓐ ᐧᑳᕆᓪ ᑳ ᐄᔑᓂᐦᑳᑖᒡ᙮

ᐋᑯᑖᐦ ᒫᒃ ᐧᐋᐦ ᐄᔑ ᑭᓂᐧᐋᐱᐦᑎᑭᓂᐧᐃᒡ ᐆ ᐋᐦ ᐄᔑᓈᑯᐦᒡ ᐹᐦᐹᔨᒄ ᐊᓐ ᒑᐧᑳᓐ ᓈᔥᒡ ᐋᐦ ᐧᐄᐦ 

ᒥᓈᒋᔥᑖᑭᓂᐧᐃᒡ᙮ ᐊᓐ ᒫᒃ ᒑ ᐅᐦᒋ ᒋᔥᒋᐱᔨᐦᑖᑭᓂᐧᐃᒡ, ᓂᒌᐦ ᐧᐄᐦ ᒋᔅᒑᔨᐦᑖᓈᓐ ᑖᓐ ᐋᔥᐱᔑ 

ᐧᐄᒋᐦᐄᐧᐋᐱᔨᒡ ᐊᓐ ᒑ ᐄᔑ ᑭᓂᐧᐋᐱᐦᑎᑭᓂᐧᐃᑯᐱᓈ ᐊᓐ ᓈᔥᒡ ᐧᐋᐦ ᓈᑭᑎᐧᐋᔨᐦᑖᑯᐦᒡ ᑭᔮᐦ ᐋᐅᒄ 

ᑳ ᐄᔑ ᒥᔅᑭᐧᐋᐦᑖᔮᐦᒡ ᐊᓂᐦᐄ ᓈᔥᒡ ᓃᐦᑖᐦᒡ ᑳ ᒫᒥᑐᓈᔨᐦᑎᒥᐦᐄᐧᐋᒡ ᒑ ᐧᐄᐦ ᑭᓂᐧᐋᐱᐦᑎᑭᓂᐧᐃᒡ, 

ᒥᒄ 19᙮1 ᐱᕐᓭᓐᑦ ᐋᐦ ᒌᐦ ᐃᐦᑐᑎᑭᓂᐧᐃᒡ ᐊᓐ ᑳ ᐄᔑ ᐧᐃᔮᔨᐦᑖᑯᐦᒡ᙮

ᓂᔥᑐᔨᒡ ᐋᐦ ᐄᔑ ᑭᓂᐧᐋᐱᐦᑎᑭᓂᐧᐃᒡ

ᓂᔥᑐᔨᒡ ᒫᒃ ᐄᔑᓈᑯᓐ ᐊᓐ ᒑ ᐄᔑ ᑭᓂᐧᐋᐱᐦᑎᑭᓂᐧᐃᑯᐱᓈ ᐊᓐ ᓈᔥᒡ ᒑ ᓈᑭᑎᐧᐋᔨᐦᑖᑯᐦᒡ, 

ᐊᓐ ᒫᐅᒡ ᓃᐦᑖᐦᒡ, ᐊᓐ ᐋᐱᐦᑎᐤ ᑭᔮᐦ ᐊᓐ ᓈᔥᒡ ᐄᔥᐱᒥᐦᒡ ᒑ ᐃᐦᑎᑖᑭᓂᐧᐃᒡ ᐊᓐ ᔮᔨᑖ ᒑ ᐧᐄᐦ 

ᒥᓈᒋᔥᑖᑭᓂᐧᐃᒡ᙮ ᐋᑯᑎᐦ ᒫᒃ ᒑ ᒌᐦ ᐧᐃᔮᔨᐦᑎᒫᓱᒡ ᐊᓂᑖᐦ ᒑ ᐄᔑᓈᑯᓂᔨᒡ ᑎᐹᔨᐦᒋᒑᓲᒡ, ᐊᓂᒌ 

ᐧᐋᒋᐦᒡ ᑖᐲᐧᐋᐅᓰᒡ ᑭᔮᐦ ᑯᑎᑭᒡ ᐊᐧᐋᓂᒌ ᑎᔮᐦᑭᐦᐅᑯᒡ ᐃᔅᑯᑎᒃ ᐧᐃᔮᔨᐦᑖᑭᓂᐧᐃᐧᐄᒑ ᐊᓂᔮ ᓈᔥᒡ 

ᒑ ᐧᐄᐦ ᒥᓈᒋᔥᑖᑭᓂᐧᐃᐧᐃᔨᒡ᙮

ᐱᒋᔅᑭᓈᒡ ᐊᓂᑎᐦ ᐋᐦ ᓅᑯᐦᒡ ᐊᔅᒌᐅᓰᓂᐦᐄᑭᓂᐦᒡ)᙮ ᐊᓐ ᒫᒃ ᐋᐱᐦᑎᐤ ᐋᐦ ᐃᐦᑎᑯᐦᒡ ᓈᔥᒡ ᐋᐦ ᐧᐄᐦ 

ᓈᓈᑭᒋᔥᑖᑭᓂᐧᐃᒡ, ᐊᑎᑎᐤ ᒥᔖᐤ ᐊᓐ ᒑ ᒥᓈᒋᔥᑖᑭᓂᐧᐃᒡ; ᐊᓂᑎᐦ ᒫᒃ ᒫᐅᒡ ᒑ ᑭᓂᐧᐋᔨᐦᑖᑯᐦᒡ 

ᓃᔑᓐᐦ ᐊᑎᑎᐤ ᐋᐦ ᐋᐱᔖᔑᒡᐦ ᐊᓐ ᒑ ᐧᐄᐦ ᒥᓈᒋᔥᑖᑭᓂᐧᐃᒡ ᑭᔮᐦ ᑖᐦᒋᔥᑳᑑᐦ ᐅᑖᐦ ᐊᒋᔥᑎᐤ 

ᐲᓯᐧᒫᐦᑖᐦᒡ ᑭᔮᐦ ᐊᓐ ᐊᑎᑎᐤ ᒫᔖᒡ ᐅᑖᐦ ᐊᒋᔥᑎᐤ ᐊᑎᒫᐲᓯᒻ ᐹᕕᓐ ᒥᓂᔥᑎᑯᐦᒡ ᐄᔑ ᒥᔖᐤ᙮

ᐊᓐ ᒫᒃ ᓂᔥᑐᔨᒡ ᐋᐦ ᐄᐦᑎᑯᐦᒡ ᐋᑯᑖᐦ ᐋᔑ ᑭᓂᐧᐋᐱᐦᑎᑭᓂᐧᐃᒡ ᒑ ᒌᐦ ᐊᔥᑎᓂᑭᓂᐧᐃᒡ ᐊᓐ 

ᔖᔥ ᐊᓂᑖᐦ ᐄᔑ ᐅᑖᐦᒡ ᑳ ᐄᔑ ᐧᐃᔮᔨᐦᑖᑯᐦᒡ ᓈᔥᒡ ᒑ ᐧᐄᐦ ᒥᓈᒋᔥᑖᑭᓂᐧᐃᒡ ᑭᔮᐦ ᐋᑳ ᒑ 

ᐴᓂᐦᑖᑭᓂᐧᐃᒡ ᐋᐦ ᑭᓂᐧᐋᔨᐦᑖᑯᐦᒡ᙮ ᐊᑎᑎᐤ ᒫᒃ ᐋᐦ ᑭᓂᐧᐋᐱᐦᑎᑭᓂᐧᐃᒡ ᐋᑯᑖᐦ ᐋᔑ 

ᐧᐋᐱᐦᑎᑭᓂᐧᐃᒡ ᒦᓐ ᒥᔥᑎᐤ ᒑ ᐧᐄᐦ ᐧᐄᒋᐦᑖᑭᓂᐧᐃᒡ ᐊᓐ ᓈᔥᒡ ᒑᔥᑎᒫᐧᐋᔨᐦᑖᑯᐦᒡ ᐊᓂᑖᐦ 

ᐊᑎᒫᐲᓯᒻ ᐋᐦ ᐧᐄᒋᒡ ᐊᐧᐋᓂᒌ᙮

ᐊᓐ ᒫᒃ ᐋᐦ ᑭᓂᐧᐋᐱᐦᑎᑭᓂᐧᐃᒡ ᒑ ᓃᔥᑖᒥᔥᑖᑭᓂᐧᐃᒡ ᐊᓐ ᒑ ᒥᓈᒋᔥᑖᑭᓂᐧᐃᒡ ᐊᔅᒌ 

ᑭᔮᐦ ᓂᐲ ᐅᑖᐦ ᓵᐅᕧᒻᑎᓐ ᒥᓂᔥᑎᑯᐦᒡ ᐋᑯᑎᐦ ᓅᑯᐦᒡ ᑳᒋᒡ ᒑ ᐄᔑ ᒋᔥᑖᔨᐦᑎᑭᓂᐧᐃᒡ ᐋᐦ 

ᑭᓂᐧᐋᔨᐦᑎᑭᓂᐧᐃᒡ᙮ ᓂᒥᔮᐅᑖᐦ ᒥᒄ ᐋᔑᓅᑯᐦᒡ ᒑ ᒌᐦ ᐱᐹᔨᑖᒌᐦᑳᓱᒥᑭᐦᒡ ᐊᓐ ᐧᐄᓂᐹᑯᐦᒡ ᐋᐦ 

ᐧᐄᐦ ᒥᓈᒋᔥᑖᑭᓂᐧᐃᒡ, ᐊᓂᑖᐦ ᓃᔥᑖᒥᐦᒡ ᒑ ᒌᐦ ᐄᔑ ᓈᓈᑭᒋᔥᑖᑭᓂᐧᐃᒡ ᐋᑯᑖᐦ ᒑ ᐄᔑ 

ᐧᐄᒋᐦᐄᐧᐋᐱᔨᒡ᙮

ᓂᐦᐋᐤ ᐋᑯᑖᐦ ᐋᔑᑭᓂᐧᐋᐱᐦᑎᑭᓂᐧᐃᒡ ᐊᓂᑖᐦ ᐧᕚᑭᔅ ᐯᐃᓯᓐ, ᐲᓯᐧᒫᐦᑖᐦᒡ ᐦᐊᑦᓯᓐ ᐯᐃᐦ ᑭᔮᐦ 

ᒉᐃᒥᔅ ᐯᐃᐦ, ᑭᔮᐦ ᒫᒃ ᑳᒻᐱᕐᓛᓐ ᓵᐅᓐᑦ᙮

ᓃᔥᑖᒥᐦᒡ ᐋᐦ ᐃᐦᑎᑎᑭᓂᐧᐃ ᐊᓐ ᒑ ᒥᓈᒋᔥᑖᑭᓂᐧᐃᒡ ᑭᔮᐦ ᐋᔑ ᐋᐱᒋᔥᑖᒡ ᐊᓂᒌ ᐊᓂᑎᐦ 

ᐹᔓᒡ ᐋᐦ ᐃᐦᑖᒡ

ᐊᓐ ᒫᒃ ᐋᐦ ᓈᓈᑭᒋᔥᑖᑭᓂᐧᐃᒡ ᐧᐄᓂᐹᑯᐦᒡ ᐋᐦ ᐧᐄᐦ ᒥᓈᒋᔥᑖᑭᓂᐧᐃᒡ ᓂᑐᐧᐋᐱᐦᒋᑭᓐ ᐋᐦ 

ᐋᐱᑎᐦᒡ ᐋᑯᑎᐦ ᑭᔮᐦ ᐧᐋᒋᐦᐄᑯᒡ ᒑ ᒌᐦ ᒥᔪᐲᔨᒡ ᐊᐧᐋᓂᒌ ᐅᑎᐦᑖᐧᐃᓂᐧᐋᐦᒡ ᑭᔮᐦ ᓃᔥᑖᒥᐦᒡ ᒑ 

ᒌᐦ ᐄᔅᐲᔨᒡ᙮ ᐊᓐ ᒫᒃ ᓃᔥᑎᒻ ᒑ ᐄᔑᓈᑯᐦᒡ ᐋᐦ ᐧᐃᔨᐱᔨᐦᑖᑭᓂᐧᐃᒡ ᒑ ᐄᔑ ᐋᐱᑎᔒᔥᑎᑭᓂᐧᐃᒡ 

ᐧᐄᓂᐹᒄ, ᓂᒌᐦ ᑭᓂᐧᐋᐱᐦᑖᓈᓐ ᐊᓂᔮ ᑳᐦᓈᑖᐦ ᑳ ᐄᔑ ᐧᐃᔨᔥᑖᑦ ᐊᓂᔮ ᓈᔥᒡ ᒑ ᐧᐄᐦ 

ᒥᓈᒋᔥᑖᑭᓂᐧᐃᐧᐃᔨᒡ ᐋᐦ ᐋᑯᓂᐦᐄᒑᐱᔨᔨᒡ ᐊᓂᔮ ᑳ ᐄᔑ ᑭᓂᐧᐊᔨᐦᑖᑯᓂᔨᒡ ᐄᔥᒌᒫᐅᒡ 

ᐊᓐ ᒫᒃ ᒑ ᑭᓂᐧᐋᐱᐦᑎᑭᓂᐧᐃᒡ ᐋᐦ ᐧᐄᐦ ᐧᐃᔮᔨᐦᑖᑯᐦᒡ ᐊᓂᑎᐦ ᓈᔥᒡ ᒑ ᐧᐄᐦ ᒥᓈᒋᔥᑖᑭᓂᐧᐃᒡ 

(ᐊᓂᑎᐦ ᐋᑎ ᐃᔨᐦᑎᑯᐦᒡ ᓂᓈᐦᑭᐤ ᒑᐧᑳᓐ ᑭᔮᐦ ᐊᓂᑎᐦ ᔑᔮᑳᒻ ᐋᑎ ᐃᔨᐦᑖᒡ ᐊᓂᒌ ᐋᐧᐋᓰᓯᒻ ᑭᔮᐦ 

ᐱᔮᓲᒡ ᑭᔮᐦ ᓂᒫᓯᒡ) ᒑ ᒌᐦ ᐃᐦᑐᑎᒫᐦᒡ ᐊᓐ ᔮᔨᑖ ᓈᑎᐧᐋᔨᐦᑖᑯᐦᒡ:

1. ᒑ ᒌᐦ ᓈᑭᑎᐧᐋᔨᐦᑖᑯᐦᒡ ᐊᓐ ᓈᔥᒡ ᒑᐦᑳᔮᔨᐦᑖᑯᐦᒡ, ᐋᑳ ᒥᐦᒑᑐᔨᒡ ᐄᔑᓈᑯᐦᒡ, ᒥᒄ 

ᓂᔮᓂᑯᑑᓐᐦ ᐋᐦ ᐄᐦᑎᑯᐦᒡ ᑭᔮᐦ ᐊᓐ ᐋᐦ ᑯᔅᐱᓈᔨᐦᑖᑯᐦᒡ ᐧᐋᓵ ᒑ ᐋᑎᑐᐧᐃᐦᒡ ᓂᑑᐦᐅᐧᐃᓐ 

ᑭᔮᐦ ᒫᒃ ᑯᑎᒡ ᒑᐧᑳᓐ, ᐆ ᐋᐦ ᑭᓂᐧᐋᐱᐦᑎᑭᓂᐧᐃᒡ: 

A. ᐊᓂᑎᐦ ᒨᔥ ᐋᐦ ᐃᐦᑖᒡ (ᐧᐋᐱᔅᑯᒡ, ᑳᐹᔨᑯᒋᐧᓈᐱᑖᑦ, ᐧᐋᐱᒫᑯᒡ);

B. ᐊᓂᑎᐦ ᒥᒄ ᓈᐦᑖᐅᒋᐦᒡ ᑭᔮᐦ ᐋᑳ ᐄᔨᐦᒡ ᒌᐦ ᐱᒫᑎᓰᒥᑭᐦᒡ ᓂᐲᐦᒡ ᐋᐦ ᐄᐦᑎᑯᐦᒡ 

(ᐄᑖᒥᐹᑯᐦᒡ ᐋᐦ ᐄᐦᑎᑯᐦᒡ); ᑭᔮᐦ

C. ᐊᓂᑎᐦ ᓈᔥᒡ ᐧᐋᔑᐦᐅᒥᑭᐦᒡ ᓂᓈᐦᑭᐤ ᒑᐧᑳᓐ (ᓂᐲ ᐋᑳ ᒥᔥᑭᐧᐃᑎᐦᒡ) ᑭᔮᐦ ᐋᐦ 

ᐧᐋᔪᑎᐦᒡ ᒑᐧᑳᓐ ᐋᐦ ᐧᐋᔪᐧᐃᐦᒡ᙮

2. ᒑ ᓈᑭᑎᐧᐋᔨᐦᑎᑭᓂᐧᐃᒡᐦ ᐊᓂᐦᐄ ᒑᑳᑦ ᓂᐦᐋᐤ ᐋᐦ ᐄᔑᓈᑯᐦᒡᐦ ᐋᐦ ᓂᐦᑖᐅᒋᐦᒡ ᑭᔮᐦ ᒑ ᐧᐄᐦ 

ᒥᔅᑭᑭᓂᐧᐃᒡᐦ ᐊᓂᑖᐦ ᒑ ᒥᐧᔮᒡ ᒑ ᒌᐦ ᐃᐦᑎᑯᐦᒡᐦ ᐊᓂᑖᐦ ᐋᐦ ᒋᔅᒑᔨᐦᑖᑯᐦᒡ ᐋᐦ ᐃᐦᑎᑯᐦᒡ ᒑ ᒌᐦ 

ᐱᒫᑎᓰᒥᑭᐦᒡᐦ ᓈᔥᒡ ᒑ ᑭᓂᐧᐋᔨᐦᑖᑯᐦᒡ᙮

3. ᔮᔨᑖ ᒑ ᒌᐦ ᐊᔥᒋᐱᔨᒡ ᐊᓐ ᔖᔥ ᑳ ᐧᐃᔮᔨᐦᑖᑯᐦᒡ ᓈᔥᒡ ᒑ ᐧᐄᐦ ᑭᓂᐧᐋᔨᐦᑖᑯᐦᒡ ᐊᑎᑎᐤ 

ᒥᓯᐦᑖ ᐊᔅᒌᐦᒡ ᑭᔮᐦ ᐧᐄᓂᐹᑯᐦᒡ ᐋᐦ ᑭᓂᐧᐋᐱᐦᑎᑭᓂᐧᐃᒡ ᐊᓐ ᒑ ᒌᐦ ᐄᔑ ᐧᐄᒑᐦᑐᐦᒡ᙮

ᐊᓐ ᒑ ᑭᓂᐧᐋᐱᐦᑎᑭᓂᐧᐃᒡ ᐋᐦ ᐧᐃᔮᔨᐦᑖᑯᐦᒡ ᒑ ᐄᔅᐱᔨᐦᑖᑭᓂᐧᐃᒡ

ᒫᕐᑭᓵᓐ ᒫᒃ ᐄᔑᓂᐦᑳᑖᐤ ᐊᓐ ᒑᐧᑳᓐ ᐃᔮᐱᒋᔥᑖᑭᓂᐧᐃᒡ ᐊᓂᑖᐦ ᒑ ᒌᐦ ᐄᔑ ᐧᐃᔮᔨᐦᑖᑯᐦᒡ ᒑᐧᑳᓐ 

ᓈᔥᒡ ᐋᐦ ᐧᐄᐦ ᓈᑭᑎᐧᐋᔨᐦᑖᑯᐦᒡ, ᐊᐅᔅᑖᐦ ᒫᒃ 500 ᐄᑎᐦᑎᓐᐦ ᐋᐦ ᒌᐦ ᒥᔅᑭᑭᓂᐧᐃᒡᐦ ᐊᓂᑖᐦ ᒑ 

ᒌᐦ ᐄᔑ ᐧᐃᔮᔨᐦᑖᑯᐦᒡ ᐊᓂᑖᐦ ᓂᐦᐋᐤ ᒑ ᒌᐦ ᐄᔑ ᐧᐃᔨᐱᔨᐦᑖᑭᓂᐧᐃᒡ ᐊᓐ ᒑ ᐋᐱᑎᐦᒡ ᐊᓂᑎᐦ 

ᓈᔥᒡ ᐧᐋᐦ ᑭᓂᐧᐋᔨᐦᑖᑯᐦᒡ᙮ ᐊᓐ ᒫᒃ ᒫᕐᑭᓵᓐ ᐋᐅᒄ ᒑ ᒌᐦ ᐋᐱᑎᐦᒡ ᐋᐦ ᐧᐄᐦ ᒥᔅᑭᑭᓂᐧᐃᒡ ᐊᓂᑖᐦ 

ᒑ ᒌᐦ ᐄᔑ ᐃᐦᑐᑎᑭᓂᐧᐃᒡ ᐊᓐ ᐧᐋᐦ ᐃᐦᑐᑎᑭᓂᐧᐃᒡ᙮ ᐅᐦᐄ ᒫᒃ ᐊᔅᒌᐅᓯᓂᐦᐄᑭᓐᐦ ᐅᑎᐦ 

ᓃᐦᑖᐦᒡ ᒫᓯᓈᑖᒡᐦ ᐋᑯᑎᐦ ᑳ ᐅᐦᑎᓂᒫᐦᒡ ᐊᓐ ᒫᐅᒡ ᒑ ᒥᐧᔮᑯᐱᓈ ᐋᐦ ᐧᐄᐦ ᐧᐃᔮᔨᐦᑖᑯᐦᒡ ᐊᓂᑖᐦ 

ᒑ ᒌᐦ ᐄᔑ ᐃᐦᑐᑎᑭᓂᐧᐃᒡ ᐋᐦ ᐋᔔᐧᐄᐦᑎᒫᑐᓈᓂᐧᐃᒡ ᐊᓐ ᐋᔑ ᐋᐱᑎᔒᔥᑖᑭᓂᐧᐃᒡ ᐅᑖᐦ 

ᐧᐄᓂᐹᑯᐦᒡ, ᐊᔅᒌᐦᒡ ᑭᔮᐦ ᓂᐲᐦᒡ᙮ ᓂᒥᔮᐅᑖ ᐋᔑ ᓂᑎᐧᐋᔨᐦᑖᑯᐦᒡ ᒑ ᐄᔑᓂᑭᓂᐧᐃᒡ ᒧᔮᒻ ᒑ 

ᐊᓐ ᒫᒃ ᐧᐋᐦ ᓃᔥᑖᒥᔥᑖᑭᓂᐧᐃᒡ ᓈᔥᒡ ᒑ ᐧᐄᐦ ᒥᓈᒋᔥᑖᑭᓂᐧᐃᒡ 
ᐋᐅᒄ ᐅᑖᐦ ᐧᐄᓂᐹᑯᐦᒡ ᐄᑖᐦᒑ ᐋᔥᐱᔑ ᒋᔅᑎᒫᐧᐋᔨᐦᑖᑯᐦᒡ 
ᑭᔮᐦ ᔮᔨᑖ ᒑ ᓃᑳᓂᔥᑖᒡ ᐅᑖᐦ ᐄᔑ ᓃᔥᑖᒥᐦᒡ ᐧᐋᐦ ᐄᔑ 
ᒥᓈᒋᔥᑖᑭᓂᐧᐃᒡ᙮



Why we are here. 
We are creating solutions to the most 
serious conservation challenges facing our 
planet, helping people and nature thrive. 

ᐅᒋᔅᒑᔨᐦᑎᒧᐧᐃᓂᐧᐋᐤ ᐅᑖᐦ ᐧᐄᔨᐧᐋᐤ ᐋᔑ ᒥᔪᒋᔅᒑᔨᐦᑎᐦᒡ ᓈᔥᒡ ᐋᐦ ᒋᔅᑎᒫᐧᐃᓂᔨᒡ᙮ 

ᐋᑯᑖᐦ ᐋᔑᓅᑯᐦᒡ 63 ᐱᕐᓭᓐᑦ ᐊᓂᔮ ᐋᔑ ᐋᐱᒋᔥᑖᒡ ᐅᐱᒫᑎᓰᐧᐃᓂᐧᐋᐦᒡ ᐊᓂᑖᐦ ᐋᐦ 

ᐄᔑ ᐧᐄᒑᐦᑐᒥᑭᓂᔨᒡ ᐊᓂᑎᐦ ᓈᔥᒡ ᐧᐋᐦ ᒥᓈᒋᔥᑖᑭᓂᐧᐃᐧᐃᔨᒡ᙮ ᐧᐄᔨᐧᐋᐤ ᒫᒃ ᓈᐦᐄᔨᐤ ᒑ 

ᐧᐄᒑᐱᑎᓰᒫᑭᓂᐅᐧᐃᒡ ᐋᔪᐧᐃᒄ ᒑ ᔒᑐᔥᑳᑯᒡ ᐊᓂᔮ ᐧᐋᐦ ᐋᑎ ᐃᔨᐦᑎᒡ ᐅᐦᒋ ᐆ ᐋᐱᑎᓰᐧᐃᓐ 

ᐹᒦᐦᑳᑭᓂᐧᐃᒡ᙮ 

ᐊᓐ ᒥᔮᒥᑐᓈᔨᐦᑎᒥᐦᐄᐧᐋᒡ ᒑ ᐋᐱᑎᐦᒡ ᐊᓂᑖᐦ ᐄᔑ ᓃᔥᑖᒥᐦᒡ ᒦᓐ ᐧᐃᔨᐱᔨᐦᑖᑭᓂᐧᐃᒑ 

ᒑᐧᑳᓐ ᐅᐦᒋ ᐧᐄᓂᐹᒄ

ᐋᐦ ᑭᓂᐧᐋᐱᐦᑎᑭᓂᐧᐃᒡ ᐊᓐ ᐋᔑ ᒋᔅᒑᔨᐦᑖᑯᐦᒡ ᑭᔮᐦ ᐊᓂᔮ ᑳ ᐄᔑ ᒥᔅᑭᐧᐋᐦᑖᒡ ᑳᐦᓈᑖᐦ ᐊᓂᑎᐦ 

ᓈᔥᒡ ᒑ ᒥᓈᒋᔥᑖᑭᓂᐧᐃᐧᐃᔨᒡ , ᒥᓯᐦᑖᔅᑭᒥᒡ ᐋᐦ ᐧᐄᐦ ᑭᓂᐧᐋᔨᐦᑖᑯᐦᒡ ᐊᔅᒌ ᑭᔮᐦ ᓂᐲ ᐋᔪᐧᐃᒄ ᐧᐋᐦ 

ᐧᐄᐦᑎᐦᒡ:

1. ᑎᐹᔨᒋᒑᓯᐤ ᐅᑎᐦ ᑳᐦᓈᑖᐦ ᒑ ᐧᐄᒑᐱᑎᓰᒫᑦ ᐄᔨᔨᐤᐦ ᑭᔮᐦ ᐄᔥᒌᒫᐤᐦ ᑭᔮᐦ ᑯᑎᒃᐦ ᐊᐧᐋᔨᐤᐦ 

ᑎᔮᐦᑭᐦᐅᑯᔨᒡᐦ ᒑ ᐧᐃᔨᐱᔨᐦᑖᒡ ᒑ ᐧᐄᒑᐱᑎᓰᒥᑐᒡ ᒑ ᐄᔑ ᒥᓈᒋᔥᑖᑭᓂᐧᐃᐧᐃᔨᒡ ᐅᑖᐦ 

ᐧᐄᓂᐹᑯᐦᒡ ᑳᐦᓈᑖᐦ ᑭᔮᐦ ᐅᑖᐦ ᐄᔥᐱᒥᐦᒡ ᒌᔑᑯᐦᒡ ᐋᐦ ᐅᐦᒋ ᒋᔅᒑᔨᐦᑖᑯᓂᔨᒡ ᒑᐧᑳᓐ ᐊᓂᑎᐦ 

ᒑ ᐄᔑ ᐋᐱᑎᔒᑎᑭᓂᐧᐃᐧᐃᔨᒡ ᒑᐧᑳᔨᐤ ᐅᐦᒋ ᒋᔥᒋᑭᒦᐦ

2. ᒑ ᐋᐱᒋᔥᑖᑭᓂᐧᐃᒡ ᐊᓐ ᓂᓈᐦᑭᐤ ᐋᔑ ᒋᔅᒑᔨᐦᑖᑯᐦᒡ ᐅᐦᒋ ᐧᐄᓂᐹᒄ ᓈᔥᒡ ᐋᐦ ᐧᐄᐦ 

ᒥᓈᒋᔥᑖᑭᓂᐧᐃᒡ ᑭᔮᐦ ᐊᓂᑖᐦ ᒑ ᐄᔅᐱᔨᐦᑖᑭᓂᐧᐃᒡ ᐋᐱᑎᓰᐧᐃᓐ ᒫᒨ ᒑ ᒌᐦ ᐋᐱᑎᐦᒡ, ᐋᐦ 

ᐋᔥᑎᓈᑭᓂᐅᐧᐃᒡ:

•  ᑳᐦᓈᑖᐦ, ᑯᐯᒃ ᑭᔮᐦ ᐅᑖᐦ ᐊᔅᒌ ᐊᑎᒫᐲᓯᒻ ᐧᐄᔓᐧᐋᐧᐃᓐ ᒑ ᐧᐄᒑᐱᑎᓰᒥᑐᓐ

•  ᐄᔨᔨᐅᒡ ᑭᔮᐦ ᐄᔥᒌᒫᐅᒡ ᓈᔥᒡ ᐧᐋᐦ ᑭᓂᐧᐋᔨᐦᑎᐦᒡ ᑭᔮᐦ ᓈᔥᒡ ᐧᐋᐦ ᒥᓈᒋᔥᑖᒡ

•  ᑯᑎᒡ ᒫᔪᐱᔨᒡ ᐊᓂᑖᐦ ᒑ ᒌᐦ ᒥᓈᒋᔥᑖᑭᓂᐧᐃᒡ ᓂᐲ ᑭᔮᐦ ᐊᔅᒌ ᒑ ᐄᔑᓈᑯᐦᒡ 

ᑭᔮᐦ ᒑ ᐃᐦᑐᑎᑭᓂᐧᐃᒡ

3. ᐋᑳ ᔮᔨᑖ ᒌᔨᔅᑭᒻ ᐧᐄᐦ ᐃᐦᑐᑖᑭᓂᐧᐃᒡ ᐊᓂᑖᐦ ᒑ ᐄᔅᐱᔨᐦᑖᑭᓂᐧᐃᒡ ᐋᐦ ᐧᐄᐦ 

ᒥᓈᒋᔥᑖᑭᓂᐧᐃᒡ ᐧᐄᓂᐹᒄ ᐋᐅᒄ ᒑ ᐋᐱᑎᐦᒡ, ᐊᓂᑖᐦ ᐋᐦ ᐅᐦᒋ ᒋᔅᒋᐱᔨᐦᑖᑭᓂᐧᐃᒡ 

30 ᐱᕐᓭᓐᑦ ᓃᐦᑖᐦᒡ ᐋᐦ ᐃᐦᑎᑯᐦᒡ 2030 ᐄᒋᔥᑖᒑ ᐋᐦ ᐱᐳᐦᒡ ᑭᔮᐦ ᓈᓈᓂᒌᒻ ᐋᐦ 

ᐄᔅᑯᐱᔨᐦᑖᑭᓂᐧᐃᒡ, 50 ᐱᕐᓭᓐᑦ ᒑ ᐃᐦᑎᑯᐦᒡ 2050 ᐅᑎᐦᒋᐱᔨᒑ ᐋᐦ ᐱᐳᐦᒡ᙮

ᑖᐦᒋᔥᑳᑑᐦ ᐊᓐ ᔖᔥ ᑳ ᐧᐃᔮᔨᐦᑖᑯᐦᒡ ᒑ ᒥᓈᒋᔥᑖᑭᓂᐧᐃᒡ ᐋᐱᐦᑎᐤ ᐋᐦ ᐃᐦᑎᑯᐦᒡ ᑭᔮᐦ ᐊᓂᔮ ᐄᔥᒌᒫᐅᒡ ᔑᔮᑳᒻ ᐃᔮᐱᒋᔥᑖᒡ᙮ ᐊᓂᔮ ᐄᔥᒌᒫᐅᒡ ᐃᔮᐱᒋᔥᑖᒡ (ᔑᑯᑖᐅᓈᑯᐦᑖᑭᓂᐆ)᙮ 

Erin Keenan,  
Manager, Arctic Marine Conservation, WWF-Canada
ekeenan@wwfcanada.org, 867-222-3760

ᐆ ᒫᒃ ᐋᔑ ᐧᐄᐦᑖᑯᐦᒡ ᑳ ᐄᔑ ᓈᓂᑑᒋᔅᒑᔨᐦᑖᑯᐦᒡ, ᐋᐦ ᐋᔅᑎᓯᓈᑖᒡ ᐊᔅᒌᐅᓯᓂᐦᐄᑭᓂᐦᒡ ᐋᔑᓈᑯᐦᒡ 
ᑭᔮᐦ ᐊᓐ ᐋᐦ ᒌᐦ ᑭᓂᐧᐋᔨᐦᑖᑯᐦᒡ ᐋᐦ ᒥᓯᓈᑖᒡ ᐊᓂᑎᐦ ᓈᔥᒡ ᒑ ᐧᐄᐦ ᒥᓈᒋᔥᑖᑭᓂᐧᐃᒡ, ᐋᑯᑖᐦ ᒑ 
ᒌᐦ ᐅᐦᒋ ᐅᐦᑎᓂᑭᓂᐧᐃᒡ ᑭᔮᐦ ᒑ ᐅᐦᒋ ᓂᑎᐧᐋᔨᐦᑖᑯᐦᒡ ᐊᓂᑖᐦ ᑳᐦᓈᑖᐦ ᐋᐦ ᓈᓈᑭᒋᔥᑖᑭᓂᐧᐃᒡ 
ᒥᓯᐦᑖᔅᑭᒥᒡ ᐋᑳ ᒑ ᐧᐃᓈᒋᔥᑖᑭᓂᐧᐃᒡ᙮ ᐊᑎᑎᐤ ᒫᒃ ᐧᐄᐦ ᒋᔅᒑᔨᐦᑖᑯᐦᒑ ᐋᑯᑖᐦ ᐅᑖᐦ ᒑ ᒌᐦ 
ᐅᐦᑎᓂᑭᓂᐧᐃᒡ  — CanPAC Technical Report

ᐊᑎᑎᐤ ᐧᐄᐦ ᒋᔅᒑᔨᐦᑎᒥᓈ ᒑᐧᑳᓐ, ᒫᐅᑖᐦ ᒑ ᐄᔅᐱᔨᔨᓐ:


